
KO HONO T(%LU ‘OE TOHI
SIONE

1 ‘Oku ne fakaongolelei ‘a Keio koe‘uhi ko ‘ene
anga fakalotu mo‘oni, 5 Mo ‘ene ‘ofa 7 ki he kau
malanga mo‘oni: 9 ‘Oku ne launga ‘i he anga ta‘e‘ofa
‘a Taiotifi ko e fielahi, 11 ‘Aia ke ‘oua ‘aupito na‘a
fa‘ifa‘itaki ki ai: 12 Pea ne fakamo‘oni ki he ongoon-
golelei ‘a Temetelio.

1Ko e motu‘a ki he ‘ofeina ko Keio, ‘aia ‘oku ou
‘ofamo‘oniki ai; 2E ‘ofeina, ko e fungani ‘i he me‘a
‘oku ou kolea, ke ke monui‘ia, mo mo‘ui malolo, ‘o
hange pe ko e monu‘ia ‘o ho laumalie. 3 He ne u
fiefia lahi, ‘i he ha‘u ‘ae kainga, ‘o fakamo‘oni ki he
mo‘oni ‘oku ‘iate koe, ‘0 hangé ko ho‘o ‘eve‘eva ‘i
he mo‘oni. 4‘Oku ‘ikai ha‘aku fiefia ‘e lahi hake, ka
ko ‘eku fanongo ‘oku ‘a‘eva ‘eku fanau i he mo‘oni.
> ‘E ‘ofeina, ‘oku ke fai angatotonu pe ‘aia ‘oku ke
fai ki he ngaahi kainga mo e kakai muli; ¢ Pea
kuo nau fakamooni ‘i he ‘ao ‘oe siasi ki ho‘o ‘ofa:
pea kapau te ke moimoi‘i ‘akinautolu ‘1 he‘enau
fononga ‘o taau mo e ‘Otua, ko ho‘o faileleiia: 7He
na‘e ‘alu atu ‘akinautolu koe‘uhi ko hono huafa,
‘0 ‘ikai ma‘u ha me‘a mei he kakai Senitaile. 8 Ko
ia ‘oku totonu ai ‘etau talia ‘ae kakai pehg, ke tau

hoko ko e kau tokoni ki he mo‘oni. 9Ne u tohi ki he
siasi: ka ko Taiotifi ‘oku manako ke lahi hake ‘iate
kinautolu, ‘oku ‘ikai te ne tali ‘akinautolu. 10Ko ia,
kapau te u ‘alu atu, te u manatu ki he‘ene ngaahi
ngaue ‘oku ne fai, ‘a ‘ene palau kiate kitautolu ‘i he
ngaahi lea kovi: pea ‘i he‘ene ta‘efiu ai, ‘oku ‘ikai

te ne tali ‘e ia ‘ae kainga, pea ‘oku ne ta‘ofi kiate
kinautolu na‘e loto ki ai, ‘o ne kapusi ‘akinautolu
mei he siasi. 11 ‘E ‘ofeina, ‘oua na‘a angimui ki ha
kovi, ka ko ia pe ‘oku lelei. Ko ia ‘oku ne fai lelei,
‘oku ‘oe ‘Otua ia: ka ko ia ‘oku ne fai kovi, kuo
‘ikai mamata ia ki he ‘Otua, 12 ‘Oku ongoongolelei
‘a Temetelio ‘1 he kakai kotoa pé, pea ‘i1 he mo‘oni
foki: ‘io, pea ‘oku mau fakamo‘oni foki; pea ‘oku

mou ‘ilo ‘oku mo‘oni ‘emau fakamo‘oni. 13Kuo lahi
‘ae me‘a ke u tohi atu ai, ka ‘oku ‘ikai teu loto ke

tohi kiate koe ‘aki ‘ae vaitohi mo e peni: 14 Ka ‘oku
ou ‘amanaki ‘e vave ‘eku mamata kiate koe, pea te

ta alea ‘o femamata‘aki. Ke ‘iate koe ‘ae fiemalie.
‘Oku ‘ofa atu ‘ae kainga kiate koe. Tala ‘ae ‘ofa ki

he kainga, ‘0 hua‘aki honau hingoa.

